
 

ᑖᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ ᐊᑎᓕᐅᖅᑕᐅᔪᖅ ᑕᕝᕙᓂ ᐅᓪᓗᕐᒥ ___ᑕᖅᑭᐅᑎᓪᓗᒍ ___, 2017, 

ᐅᑯᓄᖓᓂ: 

ᓄᓇᕗᑦ ᒐᕙᒪᖓᑦ (ᔩ ᐊᓐ) 

ᐊᒻᒪ 

ᐊᒡᓃᑰᒃᑯᑦ ᐅᔭᕋᖕᓂᐊᕐᕕᒃ, 

ᑎᒥᐅᔪᖅ ᐃᓕᓴᕆᔭᐅᓯᒪᔪᖅ ᐋᓐᑎᐅᕆᐅ ᒪᓕᒐᖏᑎᒍᑦ ᐊᒻᒪ 

ᐊᖓᔪᖅᑲᐅᑎᖃᕐᕕᖓᑕ ᑎᑎᕋᕐᕕᐊ ᑐᕌᓐᑐ, ᐋᓐᑎᐅᕆᐅᒦᖦᖢᓂ 

(“ᐋᒡᓂᑰ”) 
 

(ᑕᐃᔭᐅᑲᓕᕐᓂᐊᖅᖢᓂ ᑐᖏᖔᖓᒍᑦ "ᐹᑎ", ᐊᒻᒪ ᑕᒪᕐᒥᒃ ᑕᐃᔭᐅᖃᑦᑕᕐᓂᐊᖅᖢᑎᒃ "ᐹᑏᑦ") 

 

ᐃᒪᐃᒻᒪᓐ ᓄᓇᕗᑦ ᒐᕙᒪᖓ ᐊᒻᒪ ᐊᒡᓃᑰ ᑕᒪᕐᒥᒃ ᐅᒃᐱᕈᓱᖕᒪᑕ ᓄᓇᕗᒻᒥᐅᑦ ᐱᕚᓪᓕᕈᑎᖃᓪᓗᐊᕐᓂᖏᓐᓂᒃ 

ᐅᔭᕋᖕᓂᐊᒐᒃᓴᓂᖔᖅᑐᓂᒃ ᓄᓇᕗᑦ ᐃᓗᐊᓃᑦᑐᓂᒃ ᐊᒻᒪᓗ, ᑕᐃᒪᐃᒻᒪᓐ ᐱᔪᓐᓇᖅᓯᑎᑦᑎᓂᖅ ᐃᓕᓴᕆᔭᐅᕗᖅ 

ᐱᕈᖅᑎᑕᐅᔭᕆᐊᖃᕐᓂᖓᓂᒃ ᐱᒻᒪᕆᐅᓂᖓᓂᒡᓗ; 

 

ᐊᒻᒪ ᐃᒪᐃᒻᒪᓐ ᓄᓇᕗᑦ ᒐᕙᒪᖓ ᐊᒻᒪ ᐊᒡᓃᑰᑯᑦ ᐃᓕᓴᖅᓯᖕᒪᑕ ᐊᑐᓂ ᐱᕚᓪᓕᕈᑎᖃᕈᓐᓇᕐᓂᕐᒥᓂᒃ ᑲᑐᔾᔨᖃᑎᒌᖕᓂᒃᑯᑦ 

ᒪᑯᓄᖓ: ᑕᐅᖅᓰᖃᑦᑕᕐᓗᑎᒃ ᑐᓴᐅᒪᔭᒥᖕᓂᒃ, ᓄᓇᕗᒻᒥᐅᓄᑦ ᐱᕕᒃᓴᖅᑖᖅᑎᑦᑎᓂᖅ ᐱᕈᒃᑲᓐᓂᖁᓪᓗᒍ ᐃᓚᐅᖃᑕᐅᔪᓐᓇᕐᓂᕐᒧᑦ 

ᑮᓇᐅᔭᓕᐅᕐᓂᕐᒥᒃ, ᐅᔭᕋᖕᓂᐊᕐᓂᒃᑯᑦ ᐱᓕᕆᐊᖑᔭᕆᐊᓖᑦ ᐊᖑᒻᒪᑎᔭᐅᒐᓗᐊᕐᒪᖔᑕ ᓱᒃᑯᔾᔪᑕᐅᔪᓐᓇᖅᑐᑦ ᓱᕋᐃᔪᓐᓇᖅᑐᓪᓘᓐᓃᑦ 

ᒥᒃᖠᒋᐊᕈᓐᓇᖁᓪᓗᒋᑦ ᐊᕙᑎᒧᑦ ᐆᒪᔪᓄᓪᓗ, ᐊᒻᒪ ᐃᓱᒪᒃᓴᖅᓯᐅᖃᑎᒌᒍᓐᓇᕐᓂᕐᒧᑦ ᐃᓅᓯᕆᔭᒧᑦ-ᒪᑭᑉᐸᓪᓕᐊᔾᔪᑎᒃᓴᓄᓪᓗ 

ᐱᕚᓪᓕᕈᑎᒃᓴᐅᔪᓐᓇᕐᓂᐊᕐᒪᑕ ᓄᓇᕗᒻᒥᐅᓄᑦ; 

 

ᐊᒻᒪ ᐃᒪᐃᒻᒪᓐ ᑲᑐᔾᔨᖃᑎᒌᖕᓂᒃᑯᑦ ᓄᓇᕗᑦ ᒐᕙᒪᖓᑦ ᐊᒻᒪ ᐊᒡᓃᑰᑯᑦ ᑕᒪᐃᓐᓂᒃ ᐱᕚᓪᓕᕈᑎᖃᕈᓐᓇᕐᓂᖏᓐᓄᑦ ᑎᒥᐅᔫᖕᓄᑦ 

ᓄᓇᕗᒻᒥᐅᓕᒫᓄᓪᓗ, ᐊᑲᐅᔪᒃᑯᑦ ᐊᑑᑎᖃᑦᑎᐊᖅᑐᒃᑯᓪᓗ ᐊᑐᐃᓐᓇᐅᔪᓂᒃ ᐱᔾᔪᑎᒃᓴᖃᕐᓂᖓᓄᑦ; 

 

ᐊᒻᒪ ᐃᒪᐃᒻᒪᓐ ᐊᒡᓃᑰᑯᑦ ᐊᒃᓱᕈᕐᒪᑕ ᐱᔭᕆᐊᓕᖕᒥᓂᒃ ᐱᓕᕆᐊᖃᕐᓂᕐᒥᒃ, ᐱᖃᓯᐅᑎᓪᓗᒋᑦ ᐃᓅᓯᕆᔭᒧᑦ-ᒪᑭᑉᐸᓪᓕᐊᔾᔪᑎᒃᓴᓄᓪᓗ 

ᐱᕚᓪᓕᕈᑎᒃᓴᓂᒃ, ᐃᓗᐊᓃᖦᖢᑎᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓄᑦ ᐃᑲᔫᖅᑕᐅᔾᔪᑎᒃᓴᖏᓄᓪᓗ ᐊᖏᕈᑕᐅᓯᒪᔪᖅ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖓᓐᓄᑦ ᐊᒻᒪ ᐊᒡᓃᑰᑯᓐᓄᑦ ᐱᔾᔪᑎᒋᓪᓗᒍ ᐊᐳᖅᑎᓐᓈᖅᑐᖅ, ᒥᓚᑏᓐ, ᐊᒻᒪ ᐅᐃᐅᓪ ᑎᐅᓪ 

ᐅᔭᕋᖕᓂᐊᕐᕕᖏᓐᓂ; 

 

 

ᑕᐃᒪᓕ ᐃᒪᐃᓕᖓᓕᕐᓕ, ᑖᒃᑯᐊᒃ ᐱᓕᕆᖃᑎᒌᒃᑑᒃ ᐊᖏᖃᑎᒌᒡᓗᑎᒃ ᐅᑯᓄᖓ: 

 

ᐱᔾᔪᑎᖓ  

 

ᐱᔾᔪᑎᒋᔭᖓᓕ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᐅᑉ ᐱᓕᕆᐊᖃᕐᓂᕐᒥᒃ ᓇᓗᓇᐃᖅᓯᔾᔪᑎᒋᓪᓗᒍ ᑲᑐᔾᔨᖃᑎᒌᖕᓂᕐᒧᑦ 

ᐃᑲᔪᖅᑎᒌᖕᓂᕐᒧᓪᓗ ᖁᕝᕙᖅᓴᐃᔾᔪᑕᐅᓂᐊᕐᒪᑦ ᐱᓕᕆᑦᑎᐊᕐᓂᒃᑯᑦ ᐱᕙᓪᓕᐊᔪᓕᕆᓂᕐᒥᒃ ᑕᒪᐃᓐᓄᓪᓗ ᐱᓕᕆᐊᖃᖃᑕᐅᔪᓕᒫᓄᑦ 

ᐱᕚᓪᓕᕈᑎᖃᕈᓐᓇᖅᓯᖁᓪᓗᒋᑦ ᐱᕕᒃᓴᖃᓕᕐᓗᑎᒡᓗ ᓄᓇᕗᒻᒥ ᓴᖅᑭᑉᐸᓪᓕᐊᔪᓄᑦ. 

 

ᓯᕗᓪᓕᐅᑎᔭᕆᐊᓖᑦ ᐃᑲᔪᖅᑎᒌᖕᓂᕐᒧᑦ 

 

1. ᐹᑏᑦ ᐊᖏᕈᑎᖃᖅᐳᑦ ᕿᓂᖅᓴᕐᓂᕐᒥᒃ ᐱᕕᒃᓴᖅᑖᖅᑎᑦᑎᓇᓱᐊᕐᓂᕐᒧᑦ ᑲᑐᔾᔨᓂᒃᑯᑦ, ᑕᐅᖅᓰᖃᑦᑕᕐᓂᒃᑯᑦ ᑐᓴᐅᒪᔭᐅᔪᓂᒃ 

ᐊᒻᒪ ᐱᓕᕆᐊᖑᔪᓂᒃ ᐃᑲᔪᖅᑐᐃᓂᒃᑯᑦ ᐅᑯᐊ ᓯᕗᓪᓕᐅᑎᔭᐅᑎᓪᓗᒋᑦ: 

a. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

b. ᐃᓕᓐᓂᐊᖅᑐᓕᕆᔨᒃᑯᑦ 



 

c. ᐱᓕᒻᒪᒃᓴᕐᓂᖅ 

d. ᐱᕙᓪᓕᐊᔪᓕᕆᓂᖅ 

e. ᒪᑭᒪᔾᔪᑎᑦ 

f. ᐃᒡᓗᖃᖅᑎᑕᐅᓂᖅ 

g. ᐃᑦᑕᕐᓂᓴᐃᑦ ᐱᔾᔪᑎᒃᓴᐅᔪᑦ 

h. ᐆᒪᔪᓕᕆᓂᖅ 

i. ᑭᒃᑯᑐᐃᓐᓇᓂᒃ ᐊᑦᑕᓇᖅᑕᐃᓕᒪᑎᑦᑎᓂᖅ 

j. ᓯᓚᐅᑉ ᐊᓯᔾᔨᐸᓪᓕᐊᓂᖓ 

 

ᑐᑭᒧᐊᒃᓯᓂᖅ ᐊᒻᒪ ᐊᑐᓕᖅᑎᑦᑎᓂᖅ 

 

2. ᑭᑭᑦᑎᔪᕕᓂᕐᓄᑦ ᑲᑎᒪᔨᕋᓛᑦ (ᑲᑎᒪᔨᕋᓛᑦ) ᒪᑭᑕᐅᓂᐊᖅᐳᖅ ᑭᒡᒐᖅᑐᐃᔨᖃᓪᓗᐊᖅᖢᓂᓗ ᐱᖓᓱᓂᒃ 

ᐊᖓᔪᖅᑲᐅᑎᐅᖃᑕᐅᔪᓂᒃ−ᑭᒡᒐᖅᑐᐃᓗᑎᒃ ᐊᑐᓂ ᑎᒥᓂᒃ. 

 

3. ᑲᑎᒪᔨᕋᓛᑦ ᐱᓛᖅᐳᑦ: 

 

a. ᓂᕈᐊᕐᓂᖃᓪᓗᓂ ᓇᓕᐊᒃ ᓯᕗᓪᓕᐅᑎᔭᕆᐊᖃᕐᒪᖔᑕ ᑲᑐᔾᔨᖃᑎᒌᖑᔪᓄᑦ ᐊᒻᒪ ᐃᑲᔪᖅᑎᒌᒃᑐᓄᑦ; 

b. ᑐᑭᒧᐊᕐᒡᓗᒋᑦ ᑎᓕᓯᓗᓂᓗ ᐱᓕᕆᐊᖃᓛᖅᑐᓂᒃ ᐱᓯᑎᐅᔪᓂᒃ ("ᖃᐅᔨᒪᓪᓚᕆᒃᑐᓂᒃ) ᑲᑎᒪᔨᐊᓛᖑᔪᓄᑦ 

ᑎᓕᓯᕙᒡᓗᑎᒃ ("ᑲᑎᒪᔨᐊᓛᑦ-") ᓵᙵᔭᖃᕐᓂᐊᖅᑐᓂᒃ ᐅᑯᓂᖓ, ᓇᓗᓇᐃᖅᓯᒪᓕᑐᐊᖅᐸᑕ 

ᖃᓅᔭᕆᐊᖃᕐᓂᐊᕐᒪᖔᑕ; ᐊᒻᒪ 

c. ᕿᒥᕐᕈᕙᒡᓗᑎᒃ ᐊᒻᒪ ᐃᓱᒪᒃᓴᖅᓯᐅᖅᐸᒡᓗᑎᒃ ᐊᖏᖅᑕᐅᓯᒪᔪᑦ ᐊᑐᓕᖅᑎᑕᐅᔭᕆᐊᖃᕐᓂᖏᓐᓂᒃ 

ᑲᑎᒪᔨᐊᓛᖑᔪᓄᑦ. 

 

4. ᖃᐅᔨᒪᔨᒻᒪᕇᑦ ᐊᒻᒪ ᑲᑎᒪᔨᐊᓛᑦ ᐱᓕᕆᐊᒃᓴᖓᓕ ᐃᑲᔪᖅᑎᐅᓂᕐᒥᒃ ᑲᑎᒪᔨᐊᓛᓄᑦ ᐃᓱᒪᓕᐊᖑᔪᕕᓂᕐᓂᒃ 

ᐊᑐᓕᖅᑎᑦᑎᓇᓱᐊᕐᓂᕐᒥᒡᓗ ᓇᓗᓇᐃᖅᑕᐅᓯᒪᔪᓂᒃ 4−ᒥ. 

 

5. ᑲᑎᒪᔨᐊᓛᖑᔪᑦ ᐱᓂᐊᖅᐳᑦ: 

 

a. ᓇᓗᓇᐃᖅᓯᓗᑎᒃ ᑐᒃᓯᕋᐅᑎᓕᐅᕐᓗᑎᒡᓗ ᐱᒋᐊᕈᑎᐅᓇᔭᖅᑐᓂᒃ ᑲᑐᔾᔨᖃᑎᒌᖕᓂᕐᒧᑦ, ᑕᐅᖅᓰᖃᑦᑕᕐᓂᕐᒧᑦ 

ᑐᓴᐅᒪᔭᐅᔭᕆᐊᓕᖕᓂᒃ ᐊᒻᒪ ᐊᑐᐃᓐᓇᐅᑎᑦᑎᓂᕐᒥᒃ ᐱᓕᕆᔾᔪᑎᒃᓴᐅᔪᓂᒃ ᑲᑐᔾᔨᖃᑎᒋᔭᖏᓐᓄᑦ 

ᓯᕗᓪᓕᐅᑎᔭᐅᖁᔭᐅᔪᓂᒃ; ᐊᒻᒪ 

b. ᑐᑭᒧᐊᒃᐸᒡᓗᒋᑦ ᐱᕈᖅᑎᑕᐅᕙᓪᓕᐊᓂᖓ ᐊᒻᒪ ᐊᑐᓕᖅᑎᑕᐅᓂᕆᔭᖏᑦ ᐸᕐᓇᐅᑕᐅᓚᐅᖅᑐᕕᓃᑦ 

ᐱᒋᐊᕈᑎᒃᓴᓕᐊᖑᔪᕕᓃᓪᓗ ᐊᖏᖅᑕᐅᓚᐅᑐᐊᖅᐸᑕ ᑲᑎᒪᔨᐊᓛᓄᑦ. 

 

6. ᓄᓇᕗᑦ ᒐᕙᒪᒃᑯᖏᓐᓂ ᖃᐅᔨᒪᔨᒻᒪᕆᖕᓂᒃ ᐊᑐᖃᑦᑕᕐᓂᐊᖅᐳᑦ ᐱᓕᕆᕝᕕᖕᓂᖔᖅᑐᓂᒃ ᐊᒻᒪ ᑎᒥᐅᔪᓂᖔᖅᑐᓂᒃ, 

ᐃᓚᐅᖃᓯᐅᑎᓗᒍ, ᓄᖅᑲᖅᑕᕐᕕᖃᙱᒃᑲᓗᐊᖅᖢᓂ ᐃᒪᓐᓇ: 

 

a. ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

b. ᐃᓕᖅᑯᓯᓕᕆᔨᒃᑯᑦ 

c. ᐃᓕᓐᓂᐊᕐᓂᓕᕆᔨᒃᑯᑦ 

d. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

e. ᐊᕙᑎᓕᕆᔨᒃᑯᑦ 

f. ᐃᓄᓕᕆᔨᒃᑯᑦ 

g. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

h. ᓄᓇᕗᒻᒥ ᓯᓚᑦᑐᖅᓴᕐᕕᒃ 



 

i. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ  

j. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

 

7. ᑲᑎᒪᔨᐊᓛᑦ ᐊᒻᒪ ᑲᑎᒪᔨᕋᓛᑦ ᐃᑲᔪᖅᑕᐅᓂᖏᓐᓄᑦ, ᐊᒻᒪ ᑐᑭᒧᐊᒃᑕᐅᔭᕆᐊᖃᕐᓂᖏᓐᓄᑦ ᐱᒋᐊᕈᑕᐅᔪᑦ ᐊᖏᕈᑎᐅᑉ 

ᐃᓗᐊᓃᑐᓂᒃ, ᑐᖅᑲᖅᑕᕐᕕᖕᒥᒃ (ᑐᖅᑲᖅᑕᕐᕕᒃ) ᐋᖅᑭᒃᓯᔪᖃᕐᓂᐊᖅᐳᖅ ᑭᒡᒐᖅᑐᐃᓗᑎᒃ ᑐᑭᒧᐊᒃᑎᖏᓐᓂᒃ ᐊᑐᓂ 

ᐹᑎᓂᒃ. 

 

8. ᒪᑭᑕᓕᖅᑎᓪᓗᒍᓕ, ᓯᕗᓪᓕᖅᐹᖅ ᐱᓕᕆᐊᖑᔭᕆᐊᖃᕐᓂᐊᖅᑐᕐᓕ ᑲᑎᒪᔨᐊᓛᓄᑦ ᐊᑐᓂ ᑎᒥᐅᔫᒃ 

ᑭᒡᒐᖅᑐᐃᔨᑖᕆᐊᖃᕐᓂᐊᕐᒪᑕ ᑐᑭᒧᐊᒃᑎᒃᓴᓂᒃ ᖃᓄᕐᓗ ᐅᓂᒃᑲᐅᓯᕆᖃᑦᑕᕐᓂᐊᕐᒪᖔᒋᑦ ᓇᓗᓇᐃᕆᐊᖃᕐᓂᐊᖅᖢᑎᒃ 

ᑕᕝᕗᖓ ᑐᖅᑲᖅᑕᕐᕕᖕᒧᑦ. 

 

9. ᓯᕗᕐᖔᒍᑦ ᐊᖏᕈᑕᐅᓚᐅᙱᑐᐊᖅᐸᑦ, ᐊᑐᓂ ᐹᑎᐅᔫᒃ ᓇᖕᒥᓂᖅ ᐊᑭᓕᖅᓱᐃᓂᕐᒥᕐ ᐱᔭᒃᓴᖃᕐᓂᐊᖅᐴᒃ 

ᐃᓚᐅᖃᑕᐅᓂᕐᒧᑦ ᐱᓕᕆᐊᖃᖃᑕᐅᓂᕐᒧᓪᓗ ᑕᕝᕙᓂ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᒥ, ᐃᓚᐅᓪᓗᑎᒃ ᑲᑎᒪᔨᐊᓛᑦ, 

ᑲᑎᒪᔨᕋᓛᑦ, ᐊᒻᒪ ᑐᖅᑲᖅᑕᕐᕕᒃ. 

 

ᕿᒥᕐᕈᔭᐅᓂᖓ 

 

10. ᐹᑏᑦ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᒥᒃ ᕿᒥᕐᕈᖃᑦᑕᕐᓂᐊᖅᐳᑦ ᐅᑭᐅᑦ ᐱᖓᓱᑦ ᓈᔭᕌᖓᑕ ᐱᓕᕆᐊᖑᔭᕆᐊᓖᑦ 

ᖃᓄᐃᔾᔪᑕᐅᔭᕆᐊᓖᓪᓗ ᓱᓕ ᓈᒻᒪᒃᑲᓗᐊᕐᒪᖔᑕ ᓯᕗᓪᓕᐅᔾᔭᐅᔭᕆᐊᓖᓪᓗ ᑕᐃᒪᐃᓕᖓᐃᓐᓇᕋᓗᐊᕐᒪᖔᑕ. 

 

11. ᐱᒋᐊᖅᑎᑕᐅᔪᑦ ᐊᖏᕈᑎᒥᖔᖅᖢᑎᒃ ᑕᒪᐃᓐᓄᑦ ᑎᒥᓄᑦ ᑲᑐᔾᔭᐅᓗᑎᒃ ᐊᕐᕌᒍᑕᒫᖅ ᕿᒥᕐᕈᔭᐅᖃᑦᑕᕐᓂᐊᖅᐳᑦ ᐊᑐᓂ 

ᐹᑎᓄᑦ. 

 

ᐱᖁᔭᖅᑎᒍᑦ ᓵᑕᐅᔾᔪᑕᐅᔪᓐᓇᙱᑦᑐᖅ 

 

12. ᑖᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ ᐱᖁᔭᖅᑎᒍᑦ ᓵᑕᐅᔾᔪᑕᐅᔪᓐᓇᙱᑦᑐᖅ ᐊᒻᒪᓗ ᑕᐃᒪᐃᒻᒪᓐ 

ᖃᓄᐃᓕᐅᕈᑕᐅᔭᕆᐊᖃᙱᓚᖅ ᐊᑐᓂ ᐹᑎᓄᑦ.  

 

13. ᑖᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ ᑭᑭᑦᑎᓇᓱᖕᓂᕐᒧᓪᓘᓐᓃᑦ ᑐᑭᓕᐅᖅᑕᐅᔭᕆᐊᖃᙱᑦᑐᖅ 

ᐃᑲᔪᖅᑎᒌᒍᑕᐅᔭᕆᐊᓕᖕᓄᑦ ᑭᓱᓕᕆᓂᕐᒧᑦ, ᐊᒻᒪ ᖃᓄᑐᐃᓐᓇᖅ ᐊᔪᓕᖅᑎᑦᑎᕚᓪᓕᔾᔮᙱᓚᖅ ᑕᒪᐃᓐᓂ ᐹᑎᓂᒃ 

ᓇᖕᒥᓂᖅ ᐃᓱᒪᒥᓂᒃ ᐊᑐᕋᓱᓕᕐᓗᑎᐅᔭᕆᐊᖃᙱᖦᖢᑎᒃ ᓯᕗᓪᓕᐅᑎᖁᔭᒥᓂᒡᓘᓐᓃᑦ. 

 

ᐃᖢᐃᓐᓂᐅᔪᓂᒃ ᐋᕿᒃᓯᓂᖅ 

 

14. ᐊᑐᓂ ᐹᑏᑦ ᐊᖏᖃᑎᒌᒃᑐᑦ ᐱᔪᓐᓇᕐᓂᓕᒫᒥᓂᒃ ᐊᒃᓱᕉᑎᖃᕐᓗᑎᒃ ᐋᖅᑭᖃᑎᒌᒐᓱᖕᓂᕐᒥᒃ ᐋᔩᖃᑎᒌᖕᓂᒃᑯᑦ 

ᑭᓱᑐᐃᓐᓇᕐᒧᑦ ᓈᒻᒪᙱᓐᓂᖃᓕᕐᓂᖅᐸᑦ ᑐᑭᓕᐅᖅᑕᐅᓂᖓᒍᓪᓘᓐᓃᑦ ᐅᕝᕙᓘᓐᓃᑦ ᐊᑐᓕᖅᑎᑦᑎᓂᕐᒧᑦ 

ᓈᒻᒪᒌᖃᑦᑕᐅᑎᔪᖃᕈᓐᓃᖅᐸᑦ ᐊᖏᕈᑎᐅᑉ ᒥᒃᓵᓄᑦ, ᐋᔩᕐᓂᐅᔪᓪᓗ ᓄᖅᑲᔾᔮᙱᖦᖢᑎᒃ ᐊᒡᓃᑰᑯᑦ (ᑎᒃᑯᐊᖅᑕᐅᔪᕐᓘᓐᓃᑦ) 

ᐊᒻᒪ ᓄᓇᕗᒻᒧᑦ ᓯᕗᓕᖅᑎ (ᑎᒃᑯᐊᖅᑕᐅᔪᕐᓘᓐᓃᑦ) ᐃᓱᒪᒃᓴᖅᓯᐅᕈᑎᖃᓚᐅᙱᓐᓂᖏᓐᓂ ᓈᒻᒪᒌᖃᑎᒌᙱᓐᓂᕐᒥᒃ. 

 

ᐋᖅᑭᒋᐊᖅᓯᓂᒃ ᓄᖅᑲᖅᑎᑦᑎᓂᕐᓗ 

 

15. ᑖᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ ᐊᑐᓕᕐᓂᐊᖅᑐᖅ ᐅᓪᓗᖓᓂ ᑕᑯᒃᓴᐅᔪᒥ ᖁᓛᓂ ᐊᑑᑎᖃᐃᓐᓇᕐᓂᐊᖅᖢᓂᓗ 

ᓄᖅᑲᖅᑎᑕᐅᓚᐅᙱᓐᓂᖓᓂ ᐊᖏᕈᑎᐅᑉ ᑕᐃᓯᒪᔭᖓ ᑎᑭᓚᐅᙱᓐᓂᖓᓂ. 

 

16. ᑖᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ ᐋᖅᑭᒋᐊᖅᑕᐅᔪᓐᓇᖅᑐᖅ ᖃᖓᑐᐃᓐᓇᖅ ᑕᒪᐃᓐᓂᒃ ᐹᑏᑦ ᐊᖏᕈᑎᒋᑐᐊᖅᐸᒍ 

ᑎᑎᖅᑲᑎᒎᕐᓗᑎᒃ. 

 



 

17. ᓇᓕᐊᑐᐃᓐᓇᖅ ᑎᒥᐅᔪᖅ ᐊᖏᖃᑎᒌᒍᑎᒥᒃ ᐃᓚᒋᔭᐅᔪᒪᔪᓐᓃᕐᓂᖅᐸᑦ ᑎᑎᖅᑲᑎᒍᑦ ᓄᖅᑲᕐᓂᕆᔭᒥᓂᒃ 

ᓇᓗᓇᐃᕆᐊᖃᖅᑐᖅ ᑐᓴᖅᑎᑦᑎᕙᒌᕆᐊᖃᖅᖢᓂᓗ ᐅᓪᓗᓂᒃ 90−ᓂᒃ ᐊᖏᖃᑎᒌᒍᑎᒥᒃ ᓄᖅᑲᐃᙱᓐᓂᕐᒥᓂ. 

 

ᐊᓯᖏᑦ 

18. ᓇᓕᐊᑐᐃᓐᓇᖅ ᑎᒥᐅᔪᖅ (ᐹᑎᑦ) ᓵᑕᐅᔾᔪᑎᖃᕈᓐᓇᙱᑦᑐᑦ ᐊᓯᖏᑕ (ᐱᔨᑦᑎᕋᖅᑎᒋᔭᐅᔪᓂᒃ) ᐱᓕᕆᔭᕕᓂᖏᓐᓂᒃ 

ᐱᒋᐊᖅᑎᑕᐅᔪᕕᓂᕐᓂᒃ ᐊᖏᕈᑎᒥᖔᖅᑐᓂᒃ.  

 

19. ᑖᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎ ᐃᖏᕐᕋᑎᑕᐅᔪᖅ ᒪᓕᒐᐃᑦ ᒪᓕᒃᖢᒋᑦ ᓄᓇᕗᑦ ᓄᓇᑖᕐᕕᖓᑕ ᐱᖁᔭᖏᓐᓂᒃ. 

 

20. ᐊᑐᓂ ᑎᒦᒃ (ᐹᑎᑦ) ᐱᔪᓐᓇᐅᑎᖃᖅᐳᑦ ᖃᐅᔨᒪᓂᕆᔭᐅᔪᓂᒃ, ᓴᓇᔪᓕᕆᓂᕐᒧᑦ ᐊᒻᒪ ᓇᖕᒥᓂᖃᕐᓂᕐᒧᑦ 

ᑐᓴᐅᒪᔭᐅᔭᕆᐊᓕᖕᓂᒃ ᑕᐅᖅᓰᔾᔪᑕᐅᖃᑦᑕᖅᑐᕕᓂᕐᓂᒃ ᐊᖏᕈᑎ ᒪᓕᒃᖢᒍ ᓇᖕᒥᓂᖃᖅᑐᐃᓐᓇᐅᕘᒃ. 

 

21. ᐊᑐᓂ ᑎᒥᐅᔫᒃ (ᐹᑎᑦ) ᒪᓕᖕᓂᐊᖅᐴᒃ ᑕᒪᐃᓐᓂ ᒪᓕᒐᓕᒫᑦᑎᐊᓂᒃ ᐱᓕᕆᓕᕌᖓᒥᒃ ᐊᑭᓕᖅᓱᐃᑎᑦᑎᓂᕐᒥᒃ, ᐊᑐᕐᓂᕐᒥᒃ, 

ᓴᖅᑭᑦᑎᓂᕐᒥᒃ, ᐊᒻᒪ ᑲᙳᓲᑎᖃᕐᓂᕐᒥᒃ ᐃᓄᖕᒧᑦ ᓇᖕᒥᓂᖅ ᑐᓴᒐᒃᓴᕆᔭᐅᔪᓂᒃ ᑕᐅᖅᓰᔾᔪᑎᖃᕆᐊᖃᓕᕌᖓᑕ 

ᑐᓴᐅᒪᔭᐅᔭᕆᐊᓕᖕᓂᒃ ᐱᖃᑖᓄᑦ ᑎᒥᒧᑦ ᑐᓴᖅᑎᑦᑎᓕᕌᖓᑕ ᐊᖏᕈᑎᒥᒃ ᐊᑐᕐᓗᑎᒃ. 

 

ᖃᐅᔨᒃᑲᐃᔾᔪᑎ 

22. ᑐᓴᖅᑎᑦᑎᔾᔪᑎᐅᔭᕆᐊᓖᑦ ᑐᓴᐅᒪᖃᑎᒌᖕᓂᕐᒧᑦ ᐊᖏᕈᑎᐅᑉ ᒥᒃᓵᓄᑦ ᐊᐅᓪᓚᖅᑎᑕᐅᖃᑦᑕᕐᓂᐊᖅᐳᑦ ᓱᒃᑲᔪᒃᑯᑦ, 

ᖃᕋᓴᐅᔭᑎᒍᓪᓘᓐᓃᑦ ᐊᒻᒪ ᐅᑯᓄᖓ: 

 

a. ᓄᓇᕗᑦ ᒐᕙᒪᖓᓐᓄᑦ: 

 

 

 

b. ᐋᒡᓂᑰᑯᓐᓄᑦ: 

 

 

 

ᐊᑎᓕᐅᖅᑕᐅᓯᒪᓗᓂ ᐊᖏᖅᑕᐅᓯᒪᔪᓄᑦ ᑭᒡᒐᖅᑐᐃᔨᒋᔭᐅᔪᓄᑦ ᑕᒪᐃᓐᓄᑦ ᐹᑎᓄᑦ ᑕᕝᕙᖓᑦ ᐅᓪᓗᖓᓂᒃ ᓇᓗᓇᐃᖅᓯᒪᔪᒥ 

ᖁᓛᓂ: 

 

 

ᓄᓇᕗᑦ ᒐᕙᒪᖓ     ᐊᒡᓃᑰᒃᑯᑦ ᐅᔭᕋᖕᓂᐊᕐᕕᒃ 

  

______________________________________    ________________________________________ 

(ᑕᐃᒍᓯᖓ)        (ᑕᐃᒍᓯᖓ) 


